Տ Ե Ղ Ե Կ Ա Ն Ք
​​​«Հայաuտանի Հանրապետության կառավարության 2014 թվականի 

հուլիսի 3-ի N 737-Ն որոշման մեջ փոփոխություններ կատարելու մասին» Կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն


	30.01.2024թ.

	
	N /27.0.01/3599-2024

	1. «Հայաuտանի Հանրապետության կառավարության 2014 թվականի հուլիսի 3-ի N 737-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետում «աղյուսակի» բառն անհրաժեշտ է հանել, իսկ «ՀՀ պաշտպանության նախարարություն» բառերը գրել մեծատառերով: Նույն դիտողությունները վերաբերում են նաև Նախագծի 1-ին կետի 2-րդ ենթակետին:
	Ընդունվել է
Կատարվել են համապատասխան փոփոխություններ:

	2. Նախագծի 1-ին կետի 1-ին ենթակետի «ա.» պարբերության համաձայն նախատեսվում է Հայաuտանի Հանրապետության կառավարության 2014 թվականի հուլիսի 3-ի N 737-Ն որոշման (այսուհետ՝ Որոշում) N 1 Հավելվածի «ՀՀ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ» բաժնի «Գիտություն» գլուխը շարադրել նոր խմբագրությամբ, որի արդյունքում նշված գլխում ավելանում են 32-35-րդ կետեր: Մինչդեռ, գործող Որոշման N 1 Հավելվածի «ՀՀ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ» բաժնի «Կրթություն» գլխում արդեն իսկ առկա են այլ բովանդակությամբ 32-35-րդ կետեր: Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 14-րդ հոդվածի 11-րդ մասով սահմանված կանոնները, որոնց համաձայն՝ Նորմատիվ իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում: Նորմատիվ իրավական ակտի բաժինների, գլուխների, հոդվածների, մասերի, կետերի, ենթակետերի կամ պարբերությունների միջև համապատասխանաբար նոր բաժին, գլուխ, հոդված, մաս, կետ, ենթակետ կամ պարբերություն կարող է լրացվել միայն լրացուցիչ համարով: Ելնելով վերոգրյալից, Նախագծով նախատեսվող հիշյալ լրացումներն անհրաժեշտ է կատարել միայն լրացուցիչ համարներով:

Նույն դիտողությունը վերաբերում է նաև Նախագծի 1-ին կետի 2-րդ ենթակետի «ա.» պարբերությամբ նախատեսվող՝ Որոշման N 4 հավելվածի «Գիտություն» գլխում կատարվող փոփոխություններին:
	Ընդունվել է

Նախագծի 1-ին կետի 1-ին և 2-րդ ենթակետերը խմբագրվել են:

	2. Ֆինանսների նախարարություն


	15.01.2024թ.

	
	N 01/34-1/599-2024

	ՀՀ ֆինանսների նախարարությունը Ձեր կողմից 2023 թվականի դեկտեմբերի 28-ի N ՊՆ/510/8934-2023 գրությամբ ներկայացված` «Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը.

Նախագծով նախատեսվում է սահմանել ՀՀ պաշտպանության նախարարության ռազմաուսումնական հաստատությունների կրթության և գիտության ոլորտների քաղաքացիական աշխատանք կատարող տեխնիկական սպասարկում իրականացնող անձանց պաշտոնային դրույքաչափերի հաշվարկման նոր գործակիցներ և լրավճարի առավելագույն չափեր:

Կից ներկայացված տեղեկանք-հիմնավորման համաձայն՝ Նախագծի ընդունումը կհանգեցնի տարեկան մինչև 400,000.0 հազար դրամ լրացուցիչ ֆինանսական միջոցների հատկացման անհրաժեշտության, մինչդեռ ներկայացված չէ ֆինանսական գնահատականին համապատասխան հաշվարկները, գործակիցների սահմանման սկզբունքները, վարձատրության համակարգի փոփոխությունների ազդեցությունն ուղված ուսման գործառույթի օպտիմալացման և արդյունավետության բարձրացմանը, ինչպես նաև համադրելությունը այլ ուսումնական հաստատություններում համանման գործառույթներ իրականացնող անձանց վարձատրության չափերի հետ: Բացի այդ, ներկայացված չէ նաև լրավճարի սահմանման իրավական հիմքերը:

Միաժամանակ, հարկ է նշել, որ ՀՀ 2024 թվականի պետական բյուջեով վերոնշյալ նպատակով ֆինանսական միջոցներ նախատեսված չեն:

Հաշվի առնելով վերոգրյալը՝ հայտնում ենք, որ Նախագծի վերաբերյալ դիրքորոշում կարող ենք հայտնել նշված տեղեկատվության առկայության և վերջինիս վերլուծության պարագայում: 
	Չի ընդունվել
Ֆինանսների նախարարություն է ուղարկվել նաև կատարվող փոփոխությունների արդյունքում լրացուցիչ ֆինանսական միջոցների վերաբերյալ տեղեկատվությունը, որում ներկայացված են համապատասխան հաշվարկները: Ցածր աշխատավարձի պատճառով թափուր  հաստիքների առկայությունը բացասաբար է անդրադառնում կրթական գործընթացների վրա (համապատասխան հաստիքների 1/3-ը թափուր է): ԵՊՀ-ի և ՀՊՏՀ-ի վարձատրության չափերը կցվում են: Լրավճարի սահմանման իրավական հիմքն է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 2-րդ հոդվածի 2-րդ մասը և ՀՀ կառավարության 03.07.2014թ. N 737-Ն որոշմամբ կարգավորվող հարաբերությունները:

	3. Կրթության, գիտության, մշակույթի և սպորտի նախարարություն


	09.01.2024թ.

	
	N 01/16/379-2024

	Դիտողություններ և առաջարկություններ չկան


	Ընդունվել է

	4. Ներքին գործերի նախարարություն


	05.01.2024թ.

	
	N 43/21/1485-24

	Դիտողություններ և առաջարկություններ չկան


	Ընդունվել է

	5. Ազգային անվտանգության ծառայություն


	09.01.2024թ.

	
	N 11/28

	Դիտողություններ և առաջարկություններ չկան


	Ընդունվել է

	6. Վարչապետի աշխատակազմի իրավաբանական վարչություն


	19.02.2024թ.

	
	N 02/11/6084-2024

	Որոշման նախագծի 2-րդ կետով նախատեսվում է, որ  որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2024 թվականի հունվարի 1-ից ծագած հարաբերությունների վրա։ Սակայն հիմնավորման մեջ պարզաբանված չէ, թե ինչով է պայմանավորված  նախագծին հետադարձ ուժ տալը, որի պարագայում նախագծի 2-րդ կետի իրավաչափությունը հնարավոր չէ գնահատել: 
	Ընդունվել է
Նախագծին կից տեղեկանքում տրվել են լրացուցիչ հիմնավորումներ:

	7. Վարչապետի աշխատակազմի քաղաքացիական ծառայության գրասենյակ


	19.02.2024թ.

	
	N 02/11/6084-2024

	Նախագծի հիմնավորման համաձայն՝ Պաշտպանության նախարարության համակարգում կրթության և գիտության ոլորտների քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափի գործակիցները 2014 թվականից հետո փոփոխություններ չեն կրել, անցած 10 տարվա ընթացքում Հայաստանի Հանրապետության այլ բարձրագույն ուսումնական հաստատությունների ղեկավար և պրոֆեսորադասախոսական կազմի աշխատավարձերի աստիճանական բարձրացման արդյունքում ստեղծվել է իրավիճակ, որ ՊՆ ռազմաուսումնական հաստատությունների ոչ զինծառայող ղեկավար և պրոֆեսորադասախոսական կազմի անձնակազմի վարձատրությունն էականորեն ցարծ է: 


Վերոգրյալի կապակցությամբ հարկ է նշել, որ պետական իշխանության մարմիններում քաղաքացիական աշխատանք կատարող և տեխնիկական սպասարկում իրականացնող անձանց աշխատավարձի չափերի փոփոխությունն իրականացվում է պետական պաշտոններ և պետական ծառայության պաշտոններ զբաղեցնող անձանց բազային աշխատավարձի չափի փոփոխության միջոցով: Պետական պաշտոններ և պետական ծառայության պաշտոններ զբաղեցնող անձանց բազային աշխատավարձի չափը 2023 թվականի հունվարի 1-ից
բարձրացել է 25.79 տոկոսով: Ընդ որում 2025 թվականի համար ևս նախատեսված է բազային աշխատավարձի բարձրացում, իսկ գործակիցների վերանայման միջոցով աշխատավարձի բարձրացումը պետական մարմիններում ներդրված վարձատրության համակարգի նպատակներից չի բխում: 

Այս առումով պետք է նշել նաև, որ Կառավարության 2014 թվականի հուլիսի 3-ի N 737-Ն որոշումն (այսուհետ՝ նաև Որոշում) ընդունվել է «Պետական պաշտոններ զբաղեցնող անձանց վարձատրության մասին» օրենքի 2-րդ հոդվածի 2-րդ մասի պահանջի համաձայն և Որոշմամբ սահմանված գործակիցները նախատեսվել են պետական պաշտոններ զբաղեցնող անձանց վարձատրության միասնական համակարգի տրամաբանության ներքո: Այսինքն՝ Կառավարության 2014 թվականի հուլիսի 3-ի N 737-Ն որոշման N 1 հավելվածով սահմանված քաղաքացիական աշխատանք կատարող մասնագետների աշխատանքները, ըստ բարդության, համեմատության մեջ են դրվել պետական ծառայությունում համադրելի աշխատանքների հետ և ըստ այդմ սահմանվել են հիմնական աշխատավարձի հաշվարկման գործակիցները:
	Ընդունվել է ի գիտություն
Խնդիրը հենց կայանում է նրանում, որ սահմանված գործակիցները ցածր են և մրցունակ չեն այլ բուհերի համապատսխան աշխատավարձերի նկատմամբ, որն էլ հանգեցրել է այն վիճակի, որ դասախոսական կազմի հաստիքների 1/3-ից ավելին թափուր է, պարբերաբար հայտարարվում են մրցույթներ համալրման նպատակով, սակայն ցածր աշխատավարձի պատճառով հայտեր չեն ներկայացվում: Դրա հետևանքը կարող է հանդիսանալ այն, որ խնդիրը լուծելու համար նշված հաստիքները վերահայտարարվեն որպես զինվորական հաստիքներ` դրանց վարձատրության գործակիցներն առավել բարձր լինելու հիմքով անկնկալելով հաստիքների համալրում:

	Նախագծի 1-ին կետի 2-րդ ենթակետով առաջարկվող փոփոխության կապակցությամբ էլ հարկ է նկատել, որ Որոշման N 4 հավելվածով սահմանված են Հայաստանի Հանրապետության պաշտպանության նախարարության համակարգում քաղաքացիական աշխատանք կատարող և տեխնիկական սպասարկում իրականացնող անձանց առավելագույն լրավճարի չափերը։ Որոշման 5-րդ կետով էլ  Հայաստանի Հանրապետության պաշտպանության նախարարին հանձնարարվել է յուրաքանչյուր անգամ բազային աշխատավարձի փոփոխության դեպքում Հայաստանի Հանրապետության ֆինանսների նախարարության հետ համաձայնեցնելով ներկայացնել համապատասխան կառավարության որոշման նախագիծ` նվազեցնելով նույն որոշման N 4 հավելվածով հաստատված լրավճարների չափերը: Հետևաբար Որոշման N 4 հավելվածում լրավճարների չափերի վերանայումը բարձրացման միտումով հակասում է Որոշման 5-րդ կետով սահմանված դրույթին։
	Չի ընդունվել
Գտնում ենք, որ հակասություն չկա, բազային աշխատավարձի փոփոխության դեպքում որոշման 5-րդ կետի պահանջների համաձայն կիրականացվի լրավճարների համապատասխան չափով նվազեցում:


	8. Վարչապետի աշխատակազմի քաղաքացիական ծառայության գրասենյակ


	20.05.2024թ.

	
	N /46.3/17691-2024

	Ուսումնասիրելով Ձեր՝ 2024 թվականի մայիսի 3-ի N ՊՆ/510-ԳՔ/4781-2024 գրությամբ ներկայացված «Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ փոփոխություններ կատարելու մասին» Կառավարության որոշման նախագիծը (այսուհետ՝ Նախագիծ)՝ ստորև ներկայացնում ենք Քաղաքացիական ծառայության գրասենյակի առաջարկությունները։

Կառավարության 2014 թվականի հուլիսի 3-ի N 737-Ն որոշման (այսուհետ՝ Որոշում) 5-րդ կետով Հայաստանի Հանրապետության պաշտպանության նախարարին հանձնարարվել է յուրաքանչյուր անգամ բազային աշխատավարձի փոփոխության դեպքում Հայաստանի Հանրապետության ֆինանսների նախարարության հետ համաձայնեցնելով ներկայացնել համապատասխան կառավարության որոշման նախագիծ` նվազեցնելով Որոշման N 4 հավելվածով հաստատված լրավճարների չափերը: Գտնում ենք, որ Որոշման N 4 հավելվածում նոր լրավճարների նախատեսումը չի համապատասխանի Որոշման 5-րդ կետի պահանջին։ Ուստի առաջարկում ենք Նախագծով առաջարկվող լրավճարները նախատեսել Որոշման առանձին հավելվածով։

Միաժամանակ, առաջարկում ենք «Վազգեն Սարգսյանի անվան ռազմական համալսարան» և Հայաստանի Հանրապետության պաշտպանության նախարարության «Մարշալ Արմենակ Խանփերյանցի անվան ռազմական ավիացիոն համալսարան» պետական հիմնարկների միաձուլման ձևով վերակազմակերպելու արդյունքում «Վազգեն Սարգսյանի անվան ռազմական ակադեմիա» պետական հիմնարկում համապատասխան պաշտոնները զբաղեցնող քաղաքացիական աշխատանք կատարող անձանց աշխատավարձի պահպանման երաշխիք սահմանել Կառավարության 2023 թվականի հունիսի 8-ի N 917-Ա որոշմամբ։
	Ընդունվել է
Ընդունվել է ի գիտություն
ՀՀ կառավարության 08.06.2023թ. N 917-Ա որոշման մեջ համապատասխան դրույթ նախատեսելու հարցը կքննարկվի որոշման նախագծի ընդունումից հետո:


	9. Վարչապետի աշխատակազմի քաղաքացիական ծառայության գրասենյակ


	19.06.2024թ.

	
	N /46.3/21513-2024

	Ուսումնասիրելով Ձեր՝ 2024 թվականի հունիսի 14-ի N ՊՆ/510-ԳՔ/6335-2024 գրությամբ ներկայացված «Հայաuտանի Հանրապետության կառավարության 2014 թվականի հուլիսի 3-ի N 737-Ն որոշման մեջ լրացումներ և փոփոխություններ կատարելու մասին» Կառավարության որոշման նախագիծը (այսուհետ՝ Նախագիծ)՝ առաջարկում ենք Նախագծի 1-ին կետի 1-ին ենթակետով Կառավարության 2014 թվականի հուլիսի 3-ի N 737-Ն որոշման մեջ լրացվող 4․1-ին կետից և Նախագծի հավելվածի վերնագրից հանել «և տեխնիկական սպասարկում իրականացնող» բառերը, իսկ 4․1-ին կետում նաև «առավելագույն լրավճարի չափերը» բառերը փոխարինել «լրավճարների առավելագույն չափերը» բառերով։

Միաժամանակ առաջարկում ենք մինչև «Կրթության մասին» օրենքով սահմանված կարգով «Վազգեն Սարգսյանի անվան ռազմական ակադեմիա» պետական հիմնարկի (այսուհետ՝ Ակադեմիա) պրոֆեսորադասախոսական անձնակազմի համապատասխան պաշտոններում նշանակումներ կատարելը Հայաստանի Հանրապետության պաշտպանության նախարարության «Վազգեն Սարգսյանի անվան ռազմական համալսարան» և «Մարշալ Արմենակ Խանփերյանցի անվան ռազմական ավիացիոն համալսարան» պետական հիմնարկների քաղաքացիական աշխատանք կատարող անձանց աշխատավարձի պահպանման վերաբերյալ դրույթ նախատեսել Կառավարության 2023 թվականի հունիսի 8-ի N 917-Ա որոշմամբ համապատասխան գործառույթը Ակադեմիայում իրականացնելու ժամանակահատվածի համար՝ միաժամանակ վերանայելով Նախագծի 2-րդ կետով սահմանված անցումային դրույթները՝ հաշվի առնելով նաև Նախագծի մշակման համար հիմք հանդիսացած հիմնավորումները։
	Ընդունվել է
Ընդունվել է 
Նախագծի 2-րդ կետը և նախագծին կից հիմանվորման տեղեկանքը խմբագրվել են, իսկ ՀՀ կառավարության 08.06.2023թ. N 917-Ա որոշման մեջ համապատասխան դրույթ նախատեսելու հարցը կքննարկվի որոշման նախագծի ընդունումից հետո:



